
marika liwat di deket satoe gardoe, dimana ada bebrapa orang sedeng berlindoeng, mendadak lompat ka straat satoe politie
agent Boemipoetra jang, sambil angkat roejoengnja ka atas, laloe bertreak: „Stop! kenapa tida pake lentera!”

Willem kisikin Johan jang pegang stuur „Lariken teroes!” tapi soedah telaat, kerna itoe hamba wet soedah berdiri di depan
sekali dari itoe kandaran sambil pentang kadoea tangannja seperti orang jang hendak menangkap ajam. Maoe atawa tida itoe fiets terpaksa dibrentiken dan itoe doea pamoeda toeroen dari itoe kandaran.

„Kenapa zonder lentera?” tanja itoe politie agent.

Johan seperti kamekmek, tida bisa mendjawab, tapi Willem laloe berkata: „Kita tida bawa lentara, sebab kita tida niat kaloear malem. Ini oedjan soedah halangin kita brangkat poelang di waktoe masih siang”.

„Tida perdoeli, orang tida boleh naek fiets di waktoe malem zonder lentera”, kata itoe politie agent sambil kaloearken iapoenja boekoe notitie dan potlood.

— „Siapa nama?”

Johan glagapan, tapi Willem jang gagah laloe mendjawab: „Hong Hiang Tjioe!”

